
ÖZGƏLƏġMƏ FENOMENĠ MÜASĠR ROMANÇILIĞIN  

AKTUAL PROBLEMĠ KĠMĠ 

 
Xülasə. Məqalə çağdaş Azərbaycan romançılığında özgələşmə fenomenini sosial, psixoloji və fəlsəfi as-

pektlərdən araşdırır. Özgələşmə fərdin ailəsindən, cəmiyyətindən və öz mənliyindən uzaqlaşması, kimlik 

böhranı və mənəvi boşluq yaşaması kimi təsvir edilir. Bu mövzu çağdaş ədəbiyyatda əsasən tarixi keçid-

lər, urbanizasiya, qloballaşma və postsovet dövründəki sosial-siyasi dəyişikliklərin fonunda işlənir. Aqşin 

Yeniseyin, Əlabbasın, Elçin Hüseynbəylinin və Nərmin Kamalın romanları nümunəsində özgələşmənin 

fərdi və sosial səviyyələrdə təsirləri, mənəvi dəyərlərin deqradasiyası, texnologiya və kütləvi mədəniyyətin 

insan həyatına təsiri kimi məsələlər analiz olunur. Əsərlər fərdlərin ailə, sevgi, vətən və cəmiyyətlə müna-

sibətlərində yaranan daxili münaqişələri və tənhalıq hallarını təsvir edir. Nəticə etibarilə, özgələşmə çağ-
daş Azərbaycan nəsrinin ən aktual problemlərindən biri kimi təqdim edilir. 

 

Açar sözlər: özgələşmə fenomeni, çağdaş nəsr, informasiya cəmiyyəti, roman, Azərbaycan ədəbiyyatı 

 

Giriş. ÇağdaĢ Azərbaycan romanlarında özgələĢmə mövzusu əsasən tarixi keçmiĢ, sosi-

al keçidlər, urbanizasiya problemləri və qloballaĢmanın təsirləri fonunda iĢlənilir. Sovet döv-

ründən sonra ölkədəki sürətli iqtisadi, siyasi və mədəni dəyiĢiklər fərdlərin özlərini cəmiyyət 

içərisində yad kimi hiss etməsinə səbəb oldu. Sürətlə dəyiĢən və yenilənən proseslərlə ayaq-

laĢma, mənəvi dəyərlərin deqradasiyası, materialist dünyagörüĢün güclənməsi nəticəsində bü-

tövlükdə cəmiyyət, bu fonda isə ayrı-ayrı fərdlər köklü dəyiĢikliklərlə müĢayiət olunan fərqli 

bir həyata ayaq uydurmağa məcbur oldu.  

Sosial-psixoloji özgələĢmənin qabarıq olduğu çağdaĢ Azərbaycan ədəbiyyatı əsasən 

postsovet məkanında formalaĢan iqtisadi-siyasi, sosial-mədəni problemləri əks etdirir. Bazar 

iqtisadiyyatına sürətli keçid sayəsində sosial uyğunlaĢma problemləri fərdlərdə travmalar ya-

radıb. Çünki keçid dövrü, xüsusilə, Ģəhər-kənd mühiti arasında və sosial təbəqələĢmə sayəsin-

də özgələĢmənin dinamikasını gücləndirir. Ġqtisadi çətinliklərin sövq etdiyi daha yaxĢı həyat 

axtarıĢları arzusu ilə paytaxta, yaxud daha uzağa – xarici ölkələrə köç edən insanlar uyğunlaĢ-

maqda çətinlik çəkdiyi yeni mühitə yad olduğu kimi, arxada qoyduqları doğma məkan və adam-

lara da tədricən yadlaĢırlar, aidlik duyğusunu itirən fərdlər boĢluğa düĢürlər. ÇağdaĢ Azərbay-

can romanlarında qəhrəmanlar xüsusən ailə, karyera və sevgi münasibətlərində cəmiyyətin 

gözləntiləri ilə öz istəkləri arasında qalaraq kimlik böhranına yuvarlanırlar. 

Əsas mətn. AqĢin Yeniseyin romanları müasir Azərbaycan ədəbiyyatında psixoloji və 

fəlsəfi məzmunu ilə seçilir. Müəllif bu məsələ üzərinə xüsusi vurğu etməsə də, onun əsərlərin-

də insanın həm özü, həm də cəmiyyətlə münasibətlərindəki yadlaĢma mövzusu mərkəzi yer 

tutur. Belə ki, yadlaĢma A.Yeniseyin qəhrəmanlarının daxili aləmi və ətraf aləmlə münasibə-

tində əsas konflikt mənbəyinə çevrilir. Onlar öz arzuları və idealları ilə içərisində yaĢadıqları 

reallıqları arasında itmiĢ vəziyyətdədirlər. Bu daxili böhran halı insanın öz keçmiĢindən, də-

yərlərindən və ali, saf hisslərindən də uzaq düĢməsini vurğulayır.  

AqĢin Yeniseyin ―Göləqarğısancan‖ (2009) romanının baĢ qəhrəmanı LeĢ Əli doğuldu-

ğu kəndin mənəvi və əxlaqi dəyərlərindən uzaqlaĢaraq cəmiyyətin normativ qaydalarına yad-

laĢmıĢ bir Ģəxs kimi təsvir edilir. Bütövlükdə ailəsi və ətraf mühiti də mənəvi deqradasiyanın 

simvolu olaraq təqdim olunur. Məsələn, nənəsi cadugər, anası pinti, atası isə hirsli və kobud 

bir kəndli kimi təsvir edilir. Bu ailə mühiti LeĢ Əlinin Ģəxsiyyətinin formalaĢmasında mühüm 

rol oynayır və onun cəmiyyətə özgələĢməsinin əsas səbəblərindən biri kimi göstərilir. 

Romanı kəskin tənqid edən Əsəd Cahangir yazır: ―Romanın arxetipində Musa əleyhis-

səlam və Göləqarğısancan uşaq haqqında əfsanə durur. Kitab sözügedən əfsanəylə başlayıb 

onunla da bitir. Şər fitridir və buna görə islaholunmazdır, Allah isə neylədiyini bizdən yaxşı 

bilir. Əfsanənin həqiqəti budur. Aqşin öz qəhrəmanını ilahi hökmlə kor edilən uşağa təşbeh 

edir. Və burdan ən genəl qənaət doğur: aşınmış mənəvi-əxlaqi dəyərlərin təcəssümü olan Leş 

Əlinin islahı mümkünsüzdür. Hətta onun dünya işığına həsrət qalması da sorunu çözmür – 

ataların yolunu oğullar sürdürür, şər davam edir!‖ [4, s.24]. LeĢ Əlinin həyat tərzi və ətrafın-

dakı insanların davranıĢları vasitəsilə müəllif cəmiyyətin müxtəlif təbəqələrindəki mənəvi 

aĢınmanı ön plana çıxarır.  

AqĢin Yeniseyin ―Həflərin vahiməsi‖ romanında (2022) özgələĢmə həm də müasir insa-

nın texnologiya və modernizm dövründəki tənha vəziyyətinin simvolu kimi görünür. Burada 

özgələĢmə məhz sənətkar və cəmiyyət münasibətləri müstəvisində əksini tapır. Əsərdə ġair 

özünün həyat fəlsəfəsi, yaxĢı və pis, xeyir və Ģər, Tanrı və ġeytan haqqında mühakimələri ilə 

baĢ-baĢa, insanlardan uzaq, öz fikir burulğanında azıb qalan insandır. Roman boyu onun özü-

nü bircə an belə hüzurlu, rahat hiss etdiyini izləmirik; o yalnız öz ailəsindəki maddi çatıĢmaz-

lıqların deyil, bütövlükdə cəmiyyətin bəlalarının dərdini çəkir. Ġnsanların düĢünməkdən az qa-

la imtina edib sürü təfəkkürü ilə yaĢaması onu əzaba düçar edir. Heç nəyi dəyiĢmək iqtidarın-

da olmadığı dərki isə bu əzablarını artırır.  

ġair görür ki, insan həyatı bir parça ət üçün bir-birinin boğazını çeynəməyə hazır olan ca-

navarların meĢə qanunları ilə idarə olunmağa baĢlayıb. Reallığın doğurduğu virtuallıq insan hə-

yatının idarəçisinə çevrilib. O, insanların kütləvi Ģəkildə virtual reallıqdan asılılığını, həyatını, 

psixologiyasını buna əsasən formalaĢdırdığını ürək ağrısı ilə düĢünür: ―Bu ekranda həftədə ən 

azı bir dəfə kütləvi qətliam olmayanda arvad həyatın mənasızlığından gileylənməyə başlayırdı. 

Xoşbəxt olmaq hərisliyi onu başqalarının bədbəxtliyinin azarkeşinə çevirmişdi; televizorda hər 

öldürülən insan onun ömrünü uzadırdı, kino sənəti onda belə bir batil inanc yaratmışdı ki, bi-

zim ömrümüzü uzadan başqalarının ölümüdür, onlar ölməsə, məcburuq özümüz ölək. Çünki bu 

dünyada həmişə kimsə ölməli, öldürülməlidir və o qurban biz deyiliksə, niyə də sevinməyək? 

Dünya televizorda qana boyandıqca şairin arvadı evdə çiçək açırdı‖ [9, s. 72-73].  

Beləliklə, ―Hərflərin vahiməsi‖ romanında yadlaĢmanın yalnız cəmiyyətlə deyil, həm də 

ailədaxili münasibətlərdə əks olunduğunu izləyirik. ġair sosial normalara, stereotiplərə uyğun-

laĢmağa çətinlik çəkir, yazı onun yeganə xilas yolu, azadlığıdır və bu vasitə ilə o, kollektiv 

düĢüncəyə qarĢı çıxaraq öz fərdi yolu ilə addımlamağa çalıĢır. ġair həyatın mənası və məqsədi 

haqqında özünə və xəyali həmsöhbətlərinə suallar verdikcə aldığı cavablar onu daha da tənha-

laĢdırır. Romanda insanın mürəkkəb təbiəti və cəmiyyətlə münasibətlərdəki ziddiyyətlər yad-

laĢma motivinin fərdi, sosial və ekzistensial səviyyələrdə reallaĢmasına zəmin yaradır. 

Əlabbasın müharibə romanı kimi təqdim olunan ―Qaraqovaq çölləri‖ (2010) əsəri müha-

ribə ilə yanaĢı, onun insan taleyinə faciəvi təsiri, bütövlükdə cəmiyyətin deqradasiyasındakı 

rolu ön plandadır. Əsərin baĢ qəhrəmanı olan Əfsun obrazı romandakı özgələĢmə xəttinin də 

mərkəzi fiqurudur. O, Qarabağ müharibəsinin baĢlandığını eĢidəndə Rusiyadakı hərbi xidmə-

tini yarımçıq qoyub doğma vətəninin haqq savaĢında könüllü olmağa gəlsə də, fərari damğası 

ilə qarĢısını kəsməyə çalıĢırlar.  

Əfsunun bacısı Əfruzun düĢmən əsirliyində olması onu öz ailəsindən və qohum-əqrəba-

dan, qonum-qonĢudan uzaqlaĢdırır, daha doğrusu, ətrafını ondan qoparmağa baĢlayır. ―Müəllif 

təsvir elədiyi döyüşçü, vətənpərvər bir insanın düşüncə selinin qabağına bütöv bir məkanın – 

Qaraqovaqdakı cəmiyyət həyatını, oradakı müharibə gerçəklərinin fəsadlarını, mənəvi-psixo-

loji-sosial görüntülərini çıxarır. Əsərdəki əsas qayə – qəhrəmanın əsirlikdə olan bacısını 

azad etmək çabası, bu yolda üzləşdiyi maneələr, kolliziyalar insanın mənəvi-iradi gücünün 

hara qədər – hansı həddədək dayanıqlı olmasını göstərir‖ [1, s.152].  

Əfsun öz vətənində ―düĢmənlə dil tutduğu‖ üçün ittiham olunur. Dövlət qurumlarının 

səhvləri nəticəsində onun vətən sevgisi və fədakarlığı əhəmiyyətsizləĢdirilir. Əfsun həm bacı-

sını azad etmək, həm də ailəsini qorumaq naminə fərdi üsyana sürüklənir, lakin bu yolda həm 

mənəvi, həm də fiziki olaraq məhv olur. Cəmiyyət onun ideallarını, arzularını qəbul etmir və 

bu, yalnız Ģəxsi yox, həm də ümumi bir problem kimi göstərilir. Əfsunun öz torpağında la-

qeydliklə qarĢılandığı romanda insan və cəmiyyət qarĢıdurmasında ikinci tərəfin nəinki əda-

lətsizliyi, hətta qəddarlığı göz önündədir.  

Hərbi komissarlığın onun qəhrəmanlığını ―satqınlıq‖ kimi təqdim edib həbs etməsi; uğ-

runda canını təhlükəyə atdığı vətəndə yaĢamaq üçün bir parça torpaq tapa bilməməsi kimi 

konfliktlər Əfsunun cəmiyyətlə tamamilə ziddiyyət təĢkil etməsinə və sosial özgələĢməsinə 

səbəb olur. Bu vəziyyət Əfsunun təkcə öz taleyi ilə məhdudlaĢmır; qardaĢı Ġmdadın dəlixana-

ya salınması, bacısı Əfruzun əsirlikdəki və sonrakı taleyi məsələləri də ciddi səbəbə çevrilir.  

ÖzgələĢmə motivinin ön planda olduğu romanda hadisələrin müharibə ilə bağlanması 

Birinci Qarabağ savaĢının məğlubiyyət acısı ilə əlaqələndirilir. Əsərdə sosial-psixoloji kon-

fliktin kəskinləĢmə səbəbi həm də müharibə və məğlubiyyətdir. Qaraqovaq çölləri mənəvi və 

fiziki mənada tərk edilmiĢ, yad bir məkanın simvoludur. Burada cəmiyyətin qanunları naqis-

ləĢdirməsi, insanların bir-birinə biganəliyi nəticəsində mənəvi bağların qopması və vətənin, 

hər Ģeydən öncə, mənən itirilməsi ifadəsini tapır. Həmçinin əsərdə kənd və Ģəhər iki fərqli 

yadlaĢma məkanı olaraq əks olunur. KeçmiĢin xatirələrinə qərq olmuĢ kənd xəyanət və mə-

yusluğa bürünmüĢ, Ģəhər isə qəriblik və yadlıq hissinin daha da gücləndiyi, Əfsunun mənəvi 

olaraq boğulduğu məkanlardır. 

Əfsunun daxili mübarizəsi əsərin psixoloji konfliktini daha da dərinləĢdirir. Onun həbs-

xanadakı çıxıĢları ruhunun parçalanmasını göstərir. KeçmiĢində qalan idealizmlə indiki reallı-

ğın sərtliyini uzlaĢdırmağa çalıĢsa da, bu mübarizədə məğlub olur. Əfsunun bədbinliyi və 

ümidsizliyə düçar olması onu tədricən intihara sürükləyir. Ġntihar onun həm cəmiyyətlə, həm 

də öz daxili konfliktləri ilə mübarizəsinin kuliminasiyasıdır: “Məni öz vətənimdə, öz elimdə, 

düşməndən qoruduğum torpaqda da ev tikməyə qoymadınız! Alçaqlar! Cəlladlar! Qaniçən-

lər! Bu, İmdadın qisası! Bu, Əfruzun intiqamı! Bu, yerlə-yeksan elədiyiniz evimin əvəzi!.. 

Hamı xatırlayırdı olub-keçənləri, görən də, eşidən də... Hətta illər sonra da! Yalnız 

ondan söhbət açan yox idi ki, ələ keçəcəyini hiss edən Qaraqovaqlı: – Tüpürürəm sizin 

mənfur simanıza! Siz yalnız buna layiqsiniz! – deyərək sonda gülləni öz gicgahına necə ça-

xıb!” [2, s. 200-201].  

Müharibədən sonra əldə etdiyi travmaların və yaĢadığı xəyanətlərin emosional təsiri, ba-

cısını xilas edə bilmədiyi üçün özünü günahlandırması, ümidlərinin tamamilə məhv olması və 

gələcəkdə heç bir çıxıĢ yolunun qalmadığına əminlik onu uçuruma yuvarladır. Yazıçı-publi-

sist Kənan Hacı romanın uğursuz bədii həlli ilə bağlı tənqidi fikirlərə cavab olaraq fikrini 

əsaslandırmadan əsəri təriflədiyi yazısını qəhrəmanın acınacaqlı taleyinə münasibəti ilə ye-

kunlaĢdırır: “Əfsun torpaq uğrunda döyüşmüşdü və təsadüf nəticəsində sağ qalmışdı. İndi ra-

hat həyat yaşamaq istəyirdi. Onu yaşamağa qoymadılar...” [10]. Halbuki həqiqətən də ―Qara-

qovaq çölləri‖ romanında qarĢıya qoyulan problemlərin uğurlu bədii həllini tapdığını demək 

olmur. Çünki əsər romandan daha çox, kədərli bir əhvalat kimi oxunur. Əsərin baĢ qəhrəmanı-

nın daxili konfliktləri kimi, romanın da sanki ideya problemi var. Bu mənada, Tehran ƏliĢan-

oğlunun fikirləri ilə razılaĢmamaq olmur: ―Nədən bu hünərvər, cəsur, inadcıl, həqiqətpərəst 

insan təqib olunmalıymış, onu sıxışdıran sosial Şərin niyyəti-səciyyəsi-mahiyyəti nədir? Bir 

halda ki roman həmin bu məqamları ehtiva edən epik genişliyə can atmır, bəs onda qəhrəma-

nın bədii, eyni zamanda mənəvi özünütəsdiqi necə olmalıdır? Təbii ki, bədii təlqin yolu ilə!‖ 

[3, s. 380]. Romandakı publisistik tonun üstünlüyü konfliktin dərinliyini əks etdirməyə xidmət 

etsə də, bədii təsir gücünü zəiflədir. Əfsunun səsli düĢüncələri, daxili monoloqları, Zülfü 

müəllimlə mükalimələri və müəllifin əsər boyu qəhrəmanları ―yönəltməsi‖, süni müdaxilələri 

romanın ideya-fəlsəfi dərinliyə varmaqdansa, daha çox emosional və patetik bir səviyyədə 

qalmasına səbəb olur.  

Elçin Hüseynbəylinin “Yol ayrıcında qaçış” (2012) romanında özgələĢmə ġərq və 

Qərb, köhnə və yeni dünyalar, ənənəvi və modern düĢüncələr arasında qalmağın çətinliyin-

dən, seçimindən doğulur. Qəhrəmanların ailəsi və hesablaĢmalı olduğu cəmiyyətlə öz arasında 

yaranan ziddiyyətlər zamanla uçuruma çevrilən məsafələr yaradır. Romanın protaqonisti cə-

miyyətin gözlənti və tələbləri ilə Ģəxsi arzuları arasında sıxıĢmıĢ vəziyyətdədir.  

Roman boyu təhkiyəçinin keçmiĢlə bağlı xatirələri, düĢüncələri əsərdə əhəmiyyətli yerə 

malikdir. Onun Züleyxa Göyçək ilə bağlı keçmiĢi və bu münasibətlərin gətirdiyi daxili ziddiy-

yətlər əsərdə özgələĢməni qabarıqlaĢdırır. Bir tərəfdən həyatına neqativ təsir edən keçmiĢin 

emosional yükündən qurtulmaq istəyirsə, digər tərəfdən xatirələr onu həmin zamanda saxla-

yır. Züleyxanın qətli ilə bağlı düĢüncələri fonunda retrospektiv dönüĢləri, introspektiv səya-

hətləri qəhrəmanı öz kimliyi ətrafında ixtiyarsız fikirlərə sövq edir.  

Romanda xarakteri və həyatdakı seçimləri etibarilə tamamilə fərqlənən iki bacının tim-

salında iki fərqli dünyagörüĢ əksini tapır. Hər ikisi eyni mühafizəkar, dindar ailədə doğulub-

böyüsə də, gələcəkdə yolları haçalanır, hərəsi öz doğrusunun dalınca gedir. “Ümumiyyətlə isə 

hər iki bacını qarşı-qarşıya qoyan yazıçının məramı onların timsalında Azərbaycanda azadlı-

ğın özbaşınalığa, müstəqilliyin harınlaşmağa doğru irəliləməsinə və eyni zamanda sosial-icti-

mai proseslərin harmonik şəkildə əxlaqi dəyərlərin azalmasına, insanlığın cılızlaşmasına, 

posmoderinin fəsadlarına eyhamıdır” [8, s. 21].  

Züleyxa Göyçək romanın yadlaĢma motivini ən çox təcəssüm etdirən obrazdır. Çünki o, 

alıĢılanın əksinə, kimsənin fikrini nəzərə almayan rahat adamdır. “Züleyxa danışdıqca keçmi-

şin xiffəti məni bürüyürdü. Bu xiffəti Boğaziçindən qopan külək də dağıda bilmirdi. Və indinin 

özündə də ətrafa qəribə ətir saçan bu xanımın cazibəsini hər an hiss edirdim. O, həyatı bütöv-

lükdə yaşamağa alışmış adamıydı. Bu cür qadınlar haqqında ən xoşagəlməz fikirləri söylə-

məkdən çəkinmirlər. Bəziləri onu kişiləri bədbəxt edən cadugərə, bəzilərisə göz qamaşdıran 

və tez xərclənən var-dövlətə bənzədirlər. Mənsə onu xəzinəyə oxşadırdım. Çünki mənimçün 

yenə də cəlbedici və sirliydi‖ [5, s.15]. Züleyxanın gözəlliyi və cazibədarlığı həm diqqət mər-

kəzində olmasına, həm də cəmiyyət tərəfindən kənarlaĢdırılmasına səbəb olur. O, bir tərəfdən 

cəmiyyətin qadına qoyduğu ənənəvi qaydaları rədd edir, digər tərəfdən isə bu qaydaların təz-

yiqindən qaça bilmir: heç cür qəbul edilməyən xarakteri, həyat tərzi sonda Ġstanbulda öldürül-

məsi ilə nəticələnir.  

Elçin Hüseynbəylinin ―Yolayrıcında qaçıĢ‖ romanı cəmiyyətimizin mənəvi dəyərləri, 

qadın azadlığı və əxlaq prinsipləri kimi mürəkkəb mövzular ətrafında qurulan çoxqatlı bir 

əsərdir. Züleyxa xarakteri vasitəsilə yazıçı azadlıq, mənəviyyat və əxlaq arasında mürəkkəb 

əlaqəni analiz edir. Züleyxa ġərqə məxsus qadın modeli ilə Qərb dəyərlərini birləĢdirməyə ça-

lıĢan, lakin nəticədə mənəviyyatla azadlıq arasında itən bir obraz kimi təsvir olunur. Onun xa-

rakteri açıq Ģəkildə müasir cəmiyyətdəki qadın obrazlarının müxtəlifliyini əks etdirir. Züleyxa 

Qərb psixologiyasına, azadlıq və sərbəstliyə can atan, lakin bu yolda milli-mənəvi dəyərlərdən 

qopan qadın obrazıdır. Əsərin digər vacib qadın obrazı olan Fatimə isə ġərqə məxsus ənənəvi 

əxlaq və dini dəyərləri təmsil edir. Bu iki bacının bir-birinə zidd olan həyatları yazıçının kon-

fliktlərə, dəyiĢən cəmiyyətə və mənəviyyata dair mesajlarını daha da vurğulayır. 

Əsərdə azadlıq ideyasının təsiri mürəkkəb və bəzən ziddiyyətli Ģəkildə təqdim olunur. 

Züleyxa üçün azadlıq Qərb dəyərlərinə uyğun sərbəstlik və Ģəhvət duyğularının ön planda ol-

duğu bir həyat tərzidir. Lakin bu azadlıq onun həyatını məhvə aparır. Bu baxımdan roman 

mənəvi dəyərlərdən uzaqlaĢmanın qadın həyatına və ümumiyyətlə, cəmiyyətə mənfi təsirlərini 

göstərir. Yazıçı azadlıq anlayıĢının düzgün dərk edilmədikdə necə təhlükəli ola biləcəyini 

oxucuya çatdırmağa çalıĢır. Elçin Hüseynbəylinin "Yolayrıcında qaçıĢ" romanı sadəcə bir ailə 

faciəsi və ya xarakterlərin qarĢıdurması deyil, həm də geniĢ ictimai-sosial problemlərə iĢıq tu-

tan bir əsərdir.  

Nərmin Kamalın Azərbaycan adlı Ģəxsin həyatından bəhs edən ―Aç, mənəm‖ (2010) 

əsəri ―Açmaq‖, ―Qurtulmaq‖, ―Gəzmək‖, ―SoruĢmaq‖, “Ayrılmaq‖, ―Darıxmaq‖, ―Yatmaq‖, 

―Yemək‖ və s. kimi məsdərlərlə adlandırılmıĢ qırx hekayədən ibarət romandır. Azərbaycan 

valideynləri boĢanandan sonra bir il Almaniyada anasının, bir il Əfqanıstanda atasının yanın-

da yaĢayır. Yetkinlik yaĢına çatandan sonra isə adını dəyiĢmək üçün ölkəsinə qayıdır. Bir ada-

mı öldürdüyünü zənn edən qəhrəmanın həyatının xaos dövrü də elə Bakıda baĢlayır. ―Qaçaq 

ömrü‖ndə xilas olmaq üçün özünü cürbəcür adlarla təqdim edib, həyatının əslində olduğundan 

fərqli tarixçələrini uydurub danıĢır. Müxtəlif obrazların hekayəsi kimi görünən bu gerçəyi isə 

yazıçı onun Ģəklini göstərərkən onu tanıyanlardan eĢidib öyrənir: “Gördüm ki, cənnətlə cə-

hənnəm iç-içədir. Gördüm ki, insan bir özgəsinə çevrilə bilər, özgələr insanın özüdür... İnsa-

nın tam ziddi yenə onun özüdür” [6, s. 231].  

Nərmin Kamalın romanı yalnız qəhrəmanın deyil, onun timsalında ölkənin keçmiĢindən 

və bu günündən yola çıxaraq cəmiyyətin və mədəniyyətin özgələĢməsi problemini fəlsəfi 

çalarlarla təsvir edir. Yazıçı mətn vasitəsilə Azərbaycanı personalaĢdırıb onu özgələĢmiĢ 

obraza çevirir. Bu ədəbi priyom oxucuya müxtəlif hekayələr vasitəsilə həm protaqonisti, həm 

də cəmiyyəti tanımaq imkanı yaradır.  

 ―Aç, mənəm‖ romanının baĢ qəhrəmanı Azərbaycan həm tarixi, həm də müasir kon-

tekstlərdə öz mahiyyətindən uzaqlaĢmıĢ, yalnız coğrafi və siyasi deyil, eyni zamanda fəlsəfi 

və psixoloji səviyyələrdə özgələĢmiĢ obraz kimi təqdim olunur. Postmodernist yanaĢma ilə ro-

manda bir çox məqamlarda ―keçmiĢdən qopma‖ və ―indidən uzaqlaĢma‖ hissi qabarıq olsa da, 

gələcək üçün dəqiq bir yol görünmür. Romanın sonuncu – ―Sevmək‖ fəslinin boĢ qoyulması 

maraqlı postmodern priyomdur. Belə ki, bu fəsli boĢ saxlamaqla müəllif romanı hər oxucunun 

öz sevgi hekayəsi ilə tamamlamasını istəyir. Bununla da roman özünə dönüĢün yolunu təqribi 

də olsa, niĢan verir.  

Nəticə. Beləliklə, bir neçə nümunə əsasında çağdaĢ ədəbiyyatın özgələĢmə mövzusunu 

insanın daxili psixoloji vəziyyəti, sosial mühitdə tənhalığı və ya texnoloji inkiĢafın gətirdiyi 

məhdudiyyətlər vasitəsilə əks etdirdiyini müxtəlif əsərlərdə fərqli forma və səviyyələrdə real-

laĢdırdığını müĢahidə etdik. Bədii ədəbiyyatda özgələĢmənin fəlsəfi dərki insan həyatında mə-

nəvi dəyərlərin, bu vasitə ilə mahiyyət və azadlığın itirilmə prosesini izləməyə, dərindən anla-

Ģılmasına kömək edir. ÇağdaĢ romanların təhlil və Ģərhi götərir ki, bəĢəri problemlərdən biri 

olduğuna görə dövrümüzün ədəbiyyatı üçün özgələĢmə ən aktual mövzulardan biridir və əksər 

nəsr əsərlərində bu və ya digər dərəcədə ifadəsini tapır.  

Tədqiqatın elmi yeniliyi. Bu məqalə çağdaĢ Azərbaycan romanlarında özgələĢmə feno-

meninin sosial, psixoloji və ekzistensial aspektlərini araĢdırır. Müxtəlif müəlliflərin əsərləri 

əsasında özgələĢmənin fərqli formalarda – kimlik böhranı, cəmiyyətə adaptasiya çətinliyi və 

texnologiyanın insan əlaqələrinə təsiri fonunda necə ifadə olunduğunu müəyyənləĢdirir. 

Ədəbi nümunələrin müqayisəli təhlili ilə bu mövzunun müasir Azərbaycan nəsrində tipoloji 

xüsusiyyətlərini ortaya qoyur. 

Tədqiqatın tətbiqi əhəmiyyəti. Tədqiqat çağdaĢ Azərbaycan ədəbiyyatında sosial və 

psixoloji dəyiĢikliklərin ədəbi inikası haqqında yeni baxıĢ bucağı təqdim edir. Ədəbiyyat mü-

təxəssisləri və tələbələr üçün bu mövzunun iĢlənmə yollarını anlamağa və yeni tədqiqat 

istiqamətləri müəyyənləĢdirməyə kömək edir. Həmçinin cəmiyyətin identiklik böhranı və 

yadlaĢma problemlərini dərk etmək baxımından sosial elmlər üçün də faydalıdır. 

F.N.Isayeva 

The Phenomenon of Alienation as a Contemporary Problem in Modern Novels 

Summary 

 

The article examines the phenomenon of alienation in modern Azerbaijani novels from social, 

psychological, and philosophical perspectives. Alienation is described as the detachment of an individual 
from their family, society, and even their own identity, resulting in a crisis of self and spiritual emptiness. 

This theme is explored against the backdrop of historical transitions, urbanization, globalization, and the 

socio-political changes of the post-Soviet era. Using examples from the works of Akshin Yenisei, 
Elabbas, Elchin Huseynbeyli, and Narmin Kamal, the article analyzes the effects of alienation on 

individual and societal levels, the degradation of moral values, and the influence of technology and mass 

culture on human life. These works depict the internal struggles and feelings of isolation experienced by 
individuals in their relationships with family, love, homeland, and society. In conclusion, alienation is 

presented as one of the most pressing issues in contemporary Azerbaijani prose. 

Key words: alienation phenomenon, contemporary prose, information society, novel, Azerbaijani 

literature 

  

Ф.Н.Исаева 

Феномен отчуждения как актуальная проблема современного романа 

Резюме 

 

Статья исследует феномен отчуждения в современном азербайджанском романе с 

социальных, психологических и философских аспектов. Отчуждение описывается как отдаление 
индивида от семьи, общества и самого себя, сопровождаемое кризисом идентичности и духовной 

пустотой. Эта тема разрабатывается на фоне исторических переходов, урбанизации, глобализа-

ции и социально-политических изменений постсоветской эпохи. На примере произведений 
Акшина Енисея, Эльаббаса, Эльчина Гусейнбейли и Нэрмин Камал рассматриваются последст-

вия отчуждения на индивидуальном и социальном уровнях, деградация нравственных ценностей, 

а также влияние технологий и массовой культуры на жизнь человека. В произведениях описы-
ваются внутренние конфликты и состояние одиночества, возникающие в отношениях личности с 

семьѐй, любовью, Родиной и обществом. В заключении подчѐркивается, что отчуждение является 

одной из самых актуальных проблем современной азербайджанской прозы. 

Ключевые слова: феномен отчуждения, современная проза, информационное общество, 
роман, Aзербайджанская литературa 

